
«Հայաստանի Հանրապետության ջրային օրենսգրքում լրացումներ և փոփոխություններ կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին»,  «Հայաստանի Հանրապետության քրեական օրենսգրքում լրացումներ կատարելու մասին» օրենքների նախագծերի  

	Տեսչական մարմինների աշխատանքների համակարգման գրասենյակ
	

	Քննության առնելով օրենքների նախագծերի փաթեթը՝  հայտնում եմ հետևյալը.
1. Օրենքի նախագծի 12-րդ հոդվածի 2-րդ կետով  լրացվող 5-րդ մասի համաձայն՝ Ջրային օրենսգրքի պահանջները խախտող անձը ողջամիտ ժամկետում չի կատարում Ջրային ռեսուրսների կառավարման և պահպանության մարմնի տված՝ խախտման ծանուցման մեջ պարունակվող հրահանգը, ապա Ջրային ռեսուրսների կառավարման և պահպանության մարմինը կարող է ապահովել հրահանգում նշված միջոցառումների իրականացումը, որոնք անհրաժեշտ են սույն օրենսգրքի պահանջների խախտումը վերացնելու, այդ թվում` ջրային ռեսուրսներին հասցրած վնասը նվազեցնելու, ազգային ջրային պաշարի մեծությունը կամ ջրերի որակի ստանդարտները, այդ թվում՝ ջրի որակի նորմերը պահպանելու համար: 
Նշվածի մասով հայտնում եմ, որ պարզ չէ, թե որն է Ջրային օրենսգրքի պահանջները խախտող անձի համար համարվելու ողջամիտ ժամանակահատված  Ջրային ռեսուրսների կառավարման և պահպանության մարմնի տված՝ խախտման ծանուցման մեջ պարունակվող հրահանգները կատարելու համար:
Հաշվի առնելով վերոգրյալը՝ առաջարկում եմ Օրենքի նախագծի 12-րդ հոդվածի 2-րդ կետով  լրացվող 5-րդ մասում «ողջամիտ ժամկետում» բառերը փոխարինել «ծանուցագրում նշված ժամկետներում» բառերով։
Ի լրումն վերոնշվածի, Վարչապետի աշխատակազմի տեսչական մարմինների համակարգման Գրասենյակի կողմից ուսումնասիրվել է նաև Նախագծով փոփոխվող Օրենսգրքի 117-րդ հոդվածի մյուս մասերը, որի կապակցությամբ առաջարկում եմ Նախագծի 12-րդ հոդվածը լրացնել և Նախագծով փոփոխվող Օրենսգրքի
· 1-ին մասը խմբագրել հետևյալ բովանդակությամբ «Եթե սույն օրենսգրքով ջրային հարաբերությունների բնագավառում գործառույթներ իրականացնելու լիազորություններ ունեցող ցանկացած մարմին տեղեկանում է որևէ անձի կողմից սույն օրենսգրքի պահանջների խախտման մասին, ապա մարմնի ղեկավարը այդ մասին տեղեկացնում է Ջրային ռեսուրսների կառավարման և պահպանության մարմնին, որն էլ իր հերթին ծանուցում է այդ անձին» ։
· 1-ին մասից հետո լրացնել նոր մասով հետևյալ բովանդակությամբ․
«Ծանուցագրում սահմանվում են խախտումները վերացնելու և այդ մասին Ջրային ռեսուրսների կառավարման և պահպանության մարմնին տեղեկացնելու ժամկետները»։
· 2-րդ մասում «մինչև սույն օրենսգրքով սահմանված կարգով հարցի լուծումը՝ նշելով գործունեությունը չդադարեցնելու դեպքում տուժանքների մասին:» բառերը փոխարինել «մինչև սույն հոդվածի ծանուցագիրն տալու հիմք հանդիսացած խախտումների վերացումը:» բառերով։
· 3-րդ և 4-րդ մասերը հանել, կամ լրացնել «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին» օրենքի նախագիծը՝ ծանուցագրի պահանջները չկատարելու համար նախատեսելով նշված մասերում սահմանված կարգավորումներին համապատասխան վարչական պատասխանատվություն։  

